
PROCESO DE REVISIÓN DAS CUALIFICACIÓNS E 

RECLAMACIÓN DE NOTAS

Pasos do procedemento

I Información sobre a evolución académica do alumno/a.

Ao longo do curso, o alumnado ou no seu caso os seus proxenitores ou 

titores legais poderán solicitar ao profesorado e ao titor/a cantas aclaracións 

consideren  precisas acerca  das  valoracións  que  se  realicen  sobre  o  seu 

proceso de aprendizaxe, así como sobre as cualificacións ou decisións que se 

adopten como resultado do devandito proceso.

En  todo  caso,  a  reclamación  formal  das  cualificacións  abranguerá 

unicamente as cualificacións finais.

II Reclamación ante o centro.

a. Que  se  pode  reclamar? A  cualificación  final  obtida  nunha  área, 

materia  ou  ámbito,  ou  a  decisión  de  promoción  ou  titulación 

adoptada.

b. Quen pode reclamar? O alumno/a se é maior de idade ou os seus 

proxenitores ou titores legais se é menor de idade.

c. Como se  pode  reclamar? Presentando  un  escrito  de  reclamación 

ante o centro dirixido ao Director/a do mesmo. Haberá un modelo 

de  reclamación  dispoñible  na  ventaniña  de  administración  do 

centro.

d. Que prazo hai para reclamar? Para todos os cursos da ESO e o 1º de 

Bacharelato, dous días lectivos, ou hábiles de ser o caso, contados 

a  partir  do  día  no  que  se  produciu  a  comunicación  das 

cualificacións. Para 2º de Bacharelato fíxanse as seguintes datas:

Convocatoria ordinaria: 18 e 19 de maio de 2023

Convocatoria extraordinaria: 26 e 27 de xuño de 2023

e. Finalización do procedemento no centro.



Se tras o proceso de revisión se producise unha modificación da 

cualificación ou da decisión de promoción ou titulación, a persoa 

que exerza a secretaría do centro anotará nas actas de avaliación e, 

se é o caso, no expediente académico, a oportuna dilixencia co visto 

e prace do director/a.

f. Que ocorre se persiste o desacordo?

De continuar o desacordo coa cualificación obtida ou coa decisión 

de promoción ou titulación, o alumno/a ou os seus proxenitores ou 

titores legais poderán presentar por escrito á dirección do centro 

unha reclamación ante a xefatura territorial correspondente.

CRONOGRAMAS




